
Stai si scarvon Gion Paul de Flem!/

(Canzun populara)

82

Stai si scarvon Gion Paul marvegl!
Stei si vus umens tuts de Flem/

lls Glarunés ein neu vegni

E cun vies muvel naven i,

Tia vacca nera va ordavon

Da Cunclas giu, ti scarvon Gion;
La fumeglia han ei mazzau,

Jeu persuls sun aunc mitschaus.

En il tschaler sun staus zuppaus,
Da barcun o sun lu mitschaus;
Lu giu sil crap hai jeu tibau,
Ch'jeu sun bunamein slupaus.

[ls umens ein tuts sefatgs si,
En Glarun’ein ei i vi;

Il muvel vevan leu serrau,
En in curtgin han ei anflau.

[l scadanem han lu stupau,

La platiala gronda bein leu schau;
Vid quella han fermau in bucc grond
Per ch’ei audien a scadanond.

’

Cun las vaccas ein puspei i

La notg vi da Cunclas si,

Duront che tschels han buiu, magliau,
Ed ell'ustria leghers stai.

Uss, vus umens tuts de Flem

Veis saviu pulitamein

Als laders dar la cambrola.

Quels de Glaruna manar davos la cazola.

